
Allsherjar- og menntamálanefnd Alþingis 
Skrifstofa nefndarsviðs Alþingis

Reykjavík 14. janúar 2020

Efni: Umsögn Fotbolti.net um frumvarp til laga um breytingu á lögum um fjölmiðla, nr. 
38/2011, með síðari breytingum (stuðningur við öflun og miðlun frétta, fréttatengds efnis 

o.fl.), 458. mál.

Ágætu nefndarmenn,

Á vef alþingis er fullyrt að umsagnarbeiðni hafi verið send okkar miðli 17.12.2019. Það var aldrei 
gert og ég fékk vitneskju um meðferð málsins hjá nefndinni 14. janúar 2020. Það útskýrir 
tímasetningu umsagnarinnar. Mér þætti vænt um að þetta yrði skoðað til að fyrirbyggja að slíkt 
endurtaki sig.

Athugasemd okkar varðar e-lið 1. málsgreinar ,,Efni sem birtist ífjölm iðli skal vera fjölbreytt og 
ætlað fyrir almenning á Íslandi."

Í nánari útlistun kemur þar fyrir þessi útskýring:
,,Skilyrðið er matskennt en almennt má segja að í  áskilnaði um fjölbreytileika þess efnis sem 
birtist í  fjölm iðli sé átt við að efnið hafi breiða skírskotun og efnistök séu almenn og fjölbreytt 
þannig að birt efni sé ekki nær eingöngu bundið við ákveðið afmarkað eða afmörkuð svið, svo 
sem menningu, trúmál, íþróttir, matreiðslu, lífsstíl eða tísku."

Þessi málsgrein útilokar að minn fjölmiðill, Fotbolti.net sem fjallar bara um fótbolta, eigi kost á 
endurgreiðslu en á sama tíma eiga allir okkar samkeppnisaðilar kost á endurgreiðslu.

Verði frumvarpið óbreytt að lögum mun það skekkja samkeppnisstöðu Fotbolti.net verulega og 
veldur mér áhyggjum að frumvarp sem er ætlað að styrkja fjölmiðla sé sett þannig fram að það 
níðist á minni einkareknum fjölmiðli.

Frumvarpið er óþarfi

Tek þó fram að ég hef þá skoðun mína að frumvarpið í heild sinni sé óþarfi. Það virðist eingöngu

sett fram sem plástur af kjarkleysi við taka á raunverulegum ójöfnuði sem stjórnvöld setja á 
fjölmiðla og nefni ég þá fjögur dæmi um hvar slíkt snertir okkur. Verði frumvarpið að lögum er 
ljóst að það verður fimmta atriðið á þennan lista.

1) Stjórnvöld reka stóran fjölmiðil, RÚV, í samkeppni við fjölmiðla um auglýsingatekjur. RÚV 
tekur 2,2 milljarða á ári af auglýsingamarkaðnum.

2) Stjórnvöld rukka íslenska fjölmiðla um skatta en erlendir miðlar eins og Facebook og Google 
sem taka æ meiri hlut af íslenska auglýsingamarkaðnum starfa skattlaust á Íslandi.

3) Stjórnvöld banna íslenskum fjölmiðlum að auglýsa veðmálastarfsemi og áfengi. Samt eru 
veðmála- og áfengisauglýsingar áberandi hér á landi. Ýmist á erlendum vefmiðlum sem 
Íslendingar lesa, fótboltavöllum og búningum sem sjást í sjónvarpsútsendingum hér á landi sem 
og erlendum tímaritum.

4) Stjórnvöld greiða stærstu fjölmiðlum í einkaeigu á Íslandi yfir 150 milljónir á ári fyrir 
auglýsingar og áskriftir. Fotbolti.net fær ekkert úr þeim potti.

Með ósk um að fá að koma fyrir nefndina til að berjast fyrir réttlæti og framtíð miðilsins.

Hafliði Breiðfjörð Guðmundsson 
Framkvæmdastjóri - Fotbolti.net 
haflidi@fotbolti.net 
Sími: 894 9200

